
第九課

我未嚟過呢間酒樓。



A.會話1
王先生：呢間酒樓係香港最好架喇。地方又大，啲嘢又好食。
張小姐：係呀，我都時時同屋企人嚟架。山本先生呢？有冇嚟

過呀？
山本：冇呀，我第一次嚟呢度。以前冇嚟過。
張小姐：有冇定位呀？好多人喎。
王先生：有。今朝定咗。
伙記：先生，幾位呀？
王先生：姓王嘅，三位。
********************************************
山本：隔離張枱食緊啲咩嘢呀？
張小姐：我睇唔倒喎。呀，好似係肉絲炒麺喎。
王先生：山本先生想要啲咩嘢呀？
山本：冇所謂，咩嘢都得。張小姐呢？
張小姐：我樣樣都食嘅。隨便啦。



A.會話2
王先生：咁，我哋要一籠蝦餃，一籠燒賣，同埋一碟排骨啦。
張小姐：試吓啦。呢度啲嘢幾好食架。
山本：係喎。我太太同仔女都未嚟過呢間酒樓。第日一定要帶

佢哋嚟試吓。
王先生：伙記，唔該埋單。
伙記：多謝$93.5
王先生：呢度一百蚊，唔洗找喇。



B.單詞1
1.未
2.～過
3.酒樓
4.王
5.張
6.最
7.時時
8.第～次
9.冇嚟過
10.定位

11.隔離 
12.睇倒
13.好似
14.肉絲
15.咩嘢都得
16.樣樣都食
17.～籠
18.蝦餃
19.燒賣
20.～碟



B.單詞2
21.排骨
22.試吓
23.一定
24.帶～嚟
25.伙記
26.埋單
27.多謝
28.找
29.V完
30.上邊

31.下邊
32.左邊
33.右邊
34.前邊
35.後邊
36.裏邊
37.出邊
38.叉燒飽
39.鮮竹卷
40.芋角



B.單詞3
41.糯米雞
42.春卷
43.蛋撻
44.糯米磁
45.紅豆沙
46.芝蔴糊
47.馬拉糕
48.蝦球
49.蟹肉
50.牛肉
51.肉絲
52.雞絲
53.湯

54.炒
55.窩
56.麺
57.粉
58.米粉
59.點心
60.合和中心
61.外國
62.長途電話
63.和服
64.富士山
65.聽倒
66.信



C.語言和文化
方向位置 
a.上邊   下邊

b.左邊    右邊

c.出邊    裏邊

d.前邊    後邊

********************************************
飲茶文化

a.點心：蝦餃、燒賣、排骨、叉燒飽、鮮竹卷、芋角、糯米雞、春
卷

b.甜品：蛋撻、糯米磁、紅豆沙、芝蔴糊、馬拉糕

c.麺飯類：蝦球湯麺、蟹肉炒飯、牛肉窩粉、肉絲米粉、雞絲



C.語言和文化
動詞
a. 有V       例：尋日有出街。
b. V咗       例：佢出咗街。
c. V過       例：去過三次日本。
d. V完       例：食完飯出街。



D.句子1
（1）最～～

a.我最鐘意食嘅點心係排骨。

b.香港最高嘅大廈係合和中心。

c.佢最好嘅朋友而家喺北京。

d.呢班邊個啲廣東話最叻呀？

（2）時時

a.佢時時一個人去外國玩。

b.山田先生時時同屋企人去遊車河。

c.佢係中國人，但係時時去睇外國戲。

d.日本人放咗工，時時同啲同事去飲酒。



D.句子2
（3）V過
a.你有冇讀過國語呀？有。以前讀過。

b.有冇打過長途電話去日本呀？

c.有冇食過呢啲嘢呀？

d.我着過日本嘅和服兩次。

（4）第～次

          第～

a.第三次嚟香港。

b.你有冇嚟過呢度呀？有，我第二次嚟呢度。

c.佢個女讀書好叻，時時都係第一。

d.今次邊個第一呀？



D.句子3
（5）睇倒
a.喺日本睇倒富士山。
b.佢睇倒，不過聽唔倒。
c.我睇唔倒，唔該你寫大啲啦。
d.佢嗰日唔得閑，所以睇唔倒戲。

 （6）好似
a.呢件和服好似唔係日本嚟嘅。
b.呢個好似係學生，嗰個好似係先生。
c.佢好似唔係幾鐘意食廣東菜喎。
d.佢好似想去美國住三個月。



D.句子4
（7）～（疑問詞）都

a.  咩嘢都食。

b.  邊個都想知。

c.  幾時都得。

d.  幾點都冇所謂。

e.  邊度都唔想去。

 （8）～～都

a.  個個都唔知道。

b.  條條都好靚。

c.  餐餐都食牛肉。

d.  枝枝都好貴。



D.句子5
（9）試吓

a.呢件衫好靓架，你試吓（着）啦。

b.試吓呢種點心啦。

c.呢種酒係北京嚟架。試吓啦。

d.你試吓同佢講啦，佢或者會話俾你知架。

（10）未V
a.我未食飯。你呢？

b.佢未知道，一陣我話俾佢知。

c.我個仔未返學，佢返咗學之后，我再打電話俾你。

d.對唔住，我個女未做功課，唔可以去玩。



D.句子6
（11）帶～ 去/嚟
a.我每朝九點帶個仔（去）返學，十二點（去）接佢放學。
b.有冇帶書嚟呀？
c.尋日帶咗幾個朋友去一個好靚嘅酒樓食晏晝。
d.帶信
   帶鉛筆
   帶我先生
   帶我太太
   帶同事
   帶我女
   帶朋友
   



朗讀練習

         山本先生同佢兩個同事，王先生同張小姐去酒樓飲

茶。王先生介紹嘅呢間酒樓地方好大，而且啲點心都好好
食。因為間酒樓好多人客，所以食晏要定位。佢哋三個樣樣
都食嘅，所以隨便叫咗啲 點心同炒麺。山本先生好鐘意呢
間酒樓，想第日帶太太同仔女嚟試吓。


